
Hans Pauli Strøm, landsstýrismaður

Almanna- og heilsumálaráðið

Eirargarður 2

100  Tórshavn

Viðvíkjandi málinum um miðnámsskúlan í Vági

Landsstýrismálanevndin hevur staðfest, at tygum ikki hava latið nevndini øll viðkomandi skjøl í málinum. Talan er um skriv frá arkitektafelagnum Árna Winther, ið lýsir kostnaðin av at flyta miðnámsskulan til Hov/Porkeri og byggja ellisheim á staðnum, har klárt var at byggja miðnámsskúla. 

Landsstýrismálanevndin hevur gjørt tygum greitt, at hon vildi hava øll skjøl útflýggja viðvíkjandi flytanini av miðnámsskúlanum. 

Spurdur á fundi í nevndini um Landsstýrismálanevndin nú hevði fingið øll skjøl, svaraði tygum játtandi. Tá so metingin frá Árna Winther, ið nevndin hevði fingið frá Jógvan á Lakjuni, landsstýrismanni í mentamálum, varð løgd fyri tygum, viðgingu tygum at hava fingið hana á landsstýrisfundi, men søgdu at tað ikki varð skrásett í málinum. Nevndin metir skjalið verða sera viðkomandi fyri viðgerðina av málinum, og vísir á, at tygum hava hildið hesum aftur, eftir at nevndin bæði skrivliga og munnliga á fundi hevur spurt ítøkiliga um fleiri viðkomandi skjøl vóru, og at tygum ikki  viðgingu at kenna tað, fyrr enn tað varð tygum greitt, at nevndin longu kendi til skjalið.

Landsstýrismálanevndin skal í hesum sambandi vísa tygum á skyldur tygara, sum lýstar í løgtingslóg um ábyrgd landsstýrismanna, har tað er ásett, at landsstýrismaður verður revsaður, um hann tilætlað ella av grovum ósketni tigur við upplýsingum, sum eru av stórum týdningi fyri tingsins meting av einum máli. 

N.v.

Kári P. Højgaard

